პროექტი
საქართველოს მთავრობის
განკარგულება N
          2019 წ.                                                                                         ქ. თბილისი

საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს სახელმწიფო კონტროლს დაქვემდებარებულ სსიპ - ლ. საყვარელიძის სახელობის დაავადებათა კონტროლისა და საზოგადოებრივი ჯანმრთელობის ეროვნულ ცენტრში შრომითი ხელშეკრულებით დასაქმებულ პირთა რიცხოვნობის განსაზღვრის თაობაზე

1. „საქართველოს 2020 წლის სახელმწიფო ბიუჯეტის შესახებ“ საქართველოს კანონის 25-ე მუხლისა და „საჯარო დაწესებულებაში შრომის ანაზღაურების შესახებ“ საქართველოს კანონის 29-ე მუხლის მე-3 პუნქტის შესაბამისად, საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს სახელმწიფო კონტროლს დაქვემდებარებული სსიპ - ლ. საყვარელიძის სახელობის დაავადებათა კონტროლისა და საზოგადოებრივი ჯანმრთელობის ეროვნული ცენტრისათვის დაშვებულ იქნეს გამონაკლისი, არ გავრცელდეს შეზღუდვები და მიეცეს თანხმობა:

ა) „დაავადებათა კონტროლისა და ეპიდემიოლოგიური უსაფრთხოების პროგრამის მართვის“ (პროგრამული კოდი: 27 01 03 ) ფარგლებში, დამხმარე ამოცანების შესრულების მიზნით, შრომითი ხელშეკრულებით დასაქმებულ პირთა რიცხოვნობა განისაზღვროს არა უმეტეს 44 ერთეულით; 

ბ) „დაავადებათა ადრეული გამოვლენისა და სკრინინგის“ პროგრამის (პროგრამული კოდი: 27 03 02 01) ფარგლებში, დამხმარე ამოცანების შესრულების მიზნით, შრომითი ხელშეკრულებით დასაქმებულ პირთა რიცხოვნობა განისაზღვროს არა უმეტეს 6 ერთეულით;
გ) „იმუნიზაციის“  პროგრამის (პროგრამული კოდი 27 03 02 02) ფარგლებში დამხმარე ამოცანების შესრულების მიზნით, შრომითი ხელშეკრულებით დასაქმებულ პირთა რიცხოვნობა განისაზღვროს არა უმეტეს 2 ერთეულით;

დ) „უსაფრთხო სისხლის“ პროგრამის (პროგრამული კოდი: 27 03 02 04) ფარგლებში, დამხმარე ამოცანების შესრულების მიზნით, შრომითი ხელშეკრულებით დასაქმებულ პირთა რიცხოვნობა განისაზღვროს არა უმეტეს 6 ერთეულით;

           ე) „საზოგადოებრივი ჯანდაცვის, გარემოსა და პროფესიულ დაავადებათა ჯანმრთელობის სფეროში არსებული ვალდებულებების ხელშეწყობის” პროგრამის (პროგრამული კოდი: 27 03 02 05) ფარგლებში, დამხმარე ამოცანების შესრულების მიზნით, შრომითი ხელშეკრულებით დასაქმებულ პირთა რიცხოვნობა განისაზღვროს არა უმეტეს 8 ერთეულით; 
ვ) „ტუბერკულოზის მართვის (სსიპ - ლ. საყვარელიძის სახელობის დაავადებათა კონტროლისა და საზოგადოებრივი ჯანმრთელობის ეროვნული ცენტრი)“ პროგრამის (პროგრამული კოდი: 27 03 02 06) ფარგლებში, დამხმარე ამოცანების შესრულების მიზნით, შრომითი ხელშეკრულებით დასაქმებულ პირთა რიცხოვნობა განისაზღვროს არა უმეტეს 30 ერთეულით;

ზ) „C ჰეპატიტის მართვის (სსიპ - ლ. საყვარელიძის სახელობის დაავადებათა კონტროლისა და საზოგადოებრივი ჯანმრთელობის ეროვნული ცენტრი)“ პროგრამის (პროგრამული კოდი: 27 03 02 11) ფარგლებში დამხმარე ამოცანების შესრულების მიზნით შრომითი ხელშეკრულებით დასაქმებულ პირთა რიცხოვნობა განისაზღვროს არა უმეტეს 47 ერთეულით;

თ) საგრანტო პროექტების ფარგლებში, არამუდმივი ამოცანების შესრულების მიზნით, შრომითი ხელშეკრულებით დასაქმებულ პირთა რიცხოვნობა განისაზღვროს არა უმეტეს 90 ერთეულით.
2. განკარგულება ძალაშია ხელმოწერისთანავე და ვრცელდება 2020 წლის 1 იანვრიდან წარმოშობილ ურთიერთობებზე.

პრემიერ-მინისტრი                                                       გიორგი გახარია
განმარტებითი ბარათი

„საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს სახელმწიფო კონტროლს დაქვემდებარებულ სსიპ - ლ. საყვარელიძის სახელობის დაავადებათა კონტროლისა და საზოგადოებრივი ჯანმრთელობის ეროვნულ ცენტრში შრომითი ხელშეკრულებით დასაქმებულ პირთა რიცხოვნობის განსაზღვრის თაობაზე“ საქართველოს მთავრობის განკარგულების პროექტზე
ინფორმაცია სამართლებრივი აქტის პროექტის შესახებ
წარმოდგენილი განკარგულების პროექტი ითვალისწინებს „საქართველოს 2020 წლის სახელმწიფო ბიუჯეტის შესახებ“ საქართველოს კანონის 25-ე მუხლით და „საჯარო დაწესებულებაში შრომის ანაზღაურების შესახებ“ საქართველოს კანონის 29-ე მუხლის მე-3 პუნქტით გათვალისწინებულ შეზღუდვებზე საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს სახელმწიფო კონტროლს დაქვემდებარებული სსიპ - ლ. საყვარელიძის სახელობის დაავადებათა კონტროლისა და საზოგადოებრივი ჯანმრთელობის ეროვნული ცენტრისათვის გამონაკლისის დაშვებას და დამხმარე ამოცანების შესრულების მიზნით, შრომითი ხელშეკრულებით დასაქმებულ პირთა რიცხოვნობის შეთანხმებას. კერძოდ:

„დაავადებათა კონტროლისა და ეპიდემიოლოგიური უსაფრთხოების პროგრამის მართვის“ (პროგრამული კოდი: 27 01 03) ფარგლებში, დამხმარე ამოცანების შესრულების მიზნით, შრომითი ხელშეკრულებით დასაქმებულ პირთა რიცხოვნობა 2019 წლის მსგავსად განისაზღვრება 44 ერთეულით. აღნიშნული თანამშრომლები საქმიანობენ ეროვნული ცენტრის დეპარტამენტებში ეპიდემიოლოგის, სტატისტიკოსის, ლაბორანტის, არაგადამდები დაავადებების სპეცილისტებად, ლოჯისტიკის, შესყიდვების სპეციალისტის   თანამდებობაზე, რომელთა საქმიანობაც უზრუნველყოფს ეროვნული ცენტრის ხარისხიანად ფუნქციონირებას.
„დაავადებათა ადრეული გამოვლენისა და სკრინინგის“ პროგრამის (პროგრამული კოდი: 27 03 02 01) ფარგლებში, დამხმარე ამოცანების შესრულების მიზნით, შრომითი ხელშეკრულებით დასაქმებულ პირთა რიცხოვნობა 2019 წელთან შედარებით შემცირდება 6 ერთეულით და განისაზღვრება 6 ერთეულით. 

2019 წლის 1 ოქტომბრიდან იმუნიზაციის სახელმწიფო პროგრამაში ჩართული საზოგადოებრივი ჯანდაცვის ცენტრებისა და სამედიცინო დაწესებულებებისათვის სავალდებულო გახდა ყოველთვიური ანგარიშგების წარმოება იმუნიზაციისა და მარაგების მართვის ელექტრონული მოდულების მეშვეობით. ხოლო 2020 წლის 1 მაისიდან ანგარიშგების ერთადერთ ფორმად განსაზღვრულია იმუნიზაციის ელექტრონული მოდულიდან ამოღებული საანგარიშგებო და ანალიტიკური მონაცემები. იმუნიზაციისა და ვაქცინების მარაგების მართვის ელექტრონული სისტემები საჭიროებს მუდმივ განახლებას, ტექნიკურ მხარდაჭერასა და ადმინისტრირებას, რისთვისაც აუცილებელია კვალიფიციური IT სპეციალისტის მომსახურება, განსაკუთრებით იმ პირობებში, როდესაც დასრულდა საერთაშორისო დონორი ორგანიზაციების მხრიდან დაფინანსება და მისი მართვა და მდგრადობის შენარჩუნება სახელმწიფოს ვალდებულებებში გადმოვიდა. ზემოაღნიშნულიდან გამომდინარე „იმუნიზაციის“ პროგრამის (პროგრამული კოდი: 27 03 02 02) ფარგლებში დამხმარე ამოცანების შესრულების მიზნით, შრომითი ხელშეკრულებით დასაქმებულ პირთა რიცხოვნობა განისაზღვრება 2 ერთეულით, სახელმწიფო პროგრამით დადგენილი არსებული ფინანსური რესურსის გამოყენებით.
უმნიშვნელოვანესი გამოწვევას, რაც ქვეყნის წინაშე დგას, წარმოადგენს სისხლისა და სისხლის კომპონენტების უსაფრთხოება ქვეყანაში და ტრანსფუზიის გზით ინფექციების (აივ ინფექცია/შიდსი, B და C ჰეპატიტები, სიფილისი)  გადაცემის პრევენცია. მიუხედავად იმისა, რომ ბოლო წლების განმავლობაში, არსებითად გაძლიერდა სისხლის გადასხმის გზით ინფექციების გავრცელების საწინააღმდეგო ძალისხმევა, „უსაფრთხო სისხლის“ სახელმწიფო პროგრამა ჯერ კიდევ ვერ უზრუნველყოფს ქვეყანაში წარმოებული სისხლისა და სისხლის პროდუქტების ხარისხის შესაბამისობას ევროკავშირის მაღალ სტანდარტებთან და უსაფრთხოების მოთხოვნებთან. 

საჭიროებების გათვალისწინებით, გლობალური ფონდის ფინანსური მხარდაჭერით, დაავადებათა კონტროლისა და საზოგადოებრივი ჯანმრთელობის ეროვნულმა ცენტრმა, მიმდინარე წელს შეისყიდა ორი ერთეული NAT აპარატი, რომელთა გამოყენებით ქვეყანაში პირველად მოხდება დონორული სისხლის ნუკლეინის მჟავას ტექნოლოგიით ტესტირება, რაც ბევრად შეამცირებს დონორის სისხლში ტრანსფუზიით გადამდები ინფექციების დეტექციის პერიოდს („ფანჯრის პერიოდს“) და მნიშვნელოვნად გაზრდის სისხლისა და სისხლის კომპონენტების უსაფრთხოებას. აღნიშნულიდან გამომდინარე, „უსაფრთხო სისხლის“ პროგრამის (პროგრამული კოდი: 27 03 02 04) ფარგლებში, დამხმარე ამოცანების შესრულების მიზნით, შრომითი ხელშეკრულებით დასაქმებულ პირთა რიცხოვნობა 2019 წელთან შედარებით გაიზრდება 4 ერთეულით და განისაზღვრება 6 ერთეულით, რომელიც არ მოითხოვს დამატებით ფინანსურ რესურსს.

ასევე, საქართველოში ტყვიით ინტოქსიკაციის გავრცელების მაჩვენებლების განსაზღვრის მიზნით, 2018 წლის სექტემბერ - ოქტომბერში გაეროს ბავშვთა ფონდის ხელშეწყობით საქართველოში განხორციელებული მრავალინდიკატორული პოპულაციური კვლევის (MICS) ერთ-ერთ კომპონენტად განისაზღვრა 2-7 წლის ასაკის ბავშვების ტყვიაზე ბიომონიტორინგი. ცენტრი, დონორების ფინანსური და ტექნიკური მხარდაჭერით, გეგმავს ლაბორატორიული შესაძლებლობების გაძლიერებას და ამ მიზნით გარემოს სინჯების კველევის ლაბორატორიის ჩამოყალიბებას, სადაც შესაძლებელი იქნება ტყვიის სავარაუდო წყაროების გამოკვლევა ტყვიის შემცველობაზე შენობის შიდა ნიმუშებიდან, როგორიცაა შენობის შიდა ჰაერი, მტვერი, სამშენებლო მასალები, საღებავები, საკვები პროდუქტები, ბავშვის სათამაშოები, ცენტრალიზებული სასმელი წყალი. ცენტრში გარემო ფაქტორების შეფასების მიზნით ლაბორატორიის ჩამოყალიბების უზრუნველსაყოფად, „საზოგადოებრივი ჯანდაცვის, გარემოსა და პროფესიულ დაავადებათა ჯანმრთელობის სფეროში აღებული ვალდებულებების ხელშეწყობის“ პროგრამის (პროგრამული კოდი 27 03 02 05) ფარგლებში დამხმარე ამოცანების შესრულების მიზნით, შრომითი ხელშეკრულებით დასაქმებულ პირთა რიცხოვნობა 2019 წელთან შედარებით გაიზრდება 3 ერთეულით და განისაზღვრება 8 ერთეულით, რომელიც არ მოითხოვს დამატებით ფინანსურ რესურსს.   

„ტუბერკულოზის მართვის (სსიპ - ლ. საყვარელიძის სახელობის დაავადებათა კონტროლისა და საზოგადოებრივი ჯანმრთელობის ეროვნული ცენტრი)“ პროგრამის (პროგრამული კოდი: 27 03 02 06) ფარგლებში, დამხმარე ამოცანების შესრულების მიზნით, შრომითი ხელშეკრულებით დასაქმებულ პირთა რიცხოვნობა 2019 წელთან შედარებით შემცირდება 1 ერთეულით და განისაზღვრება 30 ერთეულით.
„C ჰეპატიტის მართვის (სსიპ - ლ. საყვარელიძის სახელობის დაავადებათა კონტროლისა და საზოგადოებრივი ჯანმრთელობის ეროვნული ცენტრი)“ პროგრამის (პროგრამული კოდი: 27 03 02 11) ფარგლებში დამხმარე ამოცანების შესრულების მიზნით შრომითი ხელშეკრულებით დასაქმებულ პირთა რიცხოვნობა 2019 წელთან შედარებით შემცირდება 2 ერთეულით და განისაზღვრება 47 ერთეულით.
საგრანტო პროექტების ფარგლებში, არამუდმივი ამოცანების შესრულების მიზნით, შრომითი ხელშეკრულებით დასაქმებულ პირთა რიცხოვნობა 2019 წლის მსგავსად კვლავ განისაზღვრება 90 ერთეულით.
ინფორმაცია ევროკავშირის სამართლებრივი აქტის შესახებ

პროექტი არ გამომდინარეობს ,,ერთის მხრივ, საქართველოსა და, მეორეს მხრივ, ევროკავშირს და ევროპის ატომური ენერგიის გაერთიანებას და მათ წევრ სახელმწიფოებს შორის ასოცირების შესახებ შეთანხმებიდან“ ან ევროკავშირთან დადებული საქართველოს სხვა ორმხრივი და მრავალმხრივი ხელშეკრულებებიდან.
პროექტის მიღებით გამოწვეული საფინანსო-ეკონომიკური გაანგარიშება
პროექტით გათვალისწინებული ღონისძიებების დაფინანსება განხორციელდება „საქართველოს 2020 წლის სახელმწიფო ბიუჯეტის შესახებ“ საქართველოს კანონით საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროსათვის გათვალისწინებული ასიგნებების ფარგლებში.

პროექტის მოსალოდნელი შედეგები

შესაბამისი პროგრამის შეუფერხებლად და ეფექტურად განხორციელება. 

პროექტის განხორციელების ვადები

პროექტით გათვალისწინებული ღონისძიებები განხორციელდება 2020 წლის განმავლობაში.

პროექტის ავტორი და წარმდგენი
პროექტის ავტორია  სსიპ - ლ. საყვარელიძის სახელობის დაავადებათა კონტროლისა და საზოგადოებრივი ჯანმრთელობის ეროვნული ცენტრი.
პროექტის წარმდგენია საქართველოს ოკუპირებული ტერიტორიებიდან დევნილთა შრომის, ჯანმრთელობისა და სოციალური დაცვის სამინისტრო.
